
XUSUSIY-OMMAVIY AYBLOV INSTITUTI
DOIRASIDA JINOIY JAVOBGARLIKDAN
OZOD ETISH:
PROTSESSUAL MUAMMOLAR

Ataniyazov Jasurbek Kurbanbayevich,

O‘zbekiston Respublikasi Jamoat xavfsizligi universiteti
Jinoiy-huquqiy fanlar kafedrasi dotsenti,

yuridik fanlar bo‘yicha falsafa doktori (PhD)

ORCID: 0000-0003-39-53-3800

e-mail: jasurbekataniyazov91@gmail.com

Annotatsiya. Ushbu maqolada mamlakatimiz jinoyat-protsessual qonunchiligida
shaxslarning dispozitiv huquqlari aks etishi, xususiy ayblov instituti doirasida ularning
huquqlarini ro'yobga chiqarishda vujudga kelayotgan huquqiy muammolarga to‘xtalib
o'tilgan. Shuningdek, javobgarlikdan ozod etishning mazkur turining o‘ziga xosligi
hamda uning protsessual tartibi bo‘lgan ish yuritishni rad etish yoki tugatish bilan
bogliq protsessual muammolari va mazkur masalalarning huquqiy tartibga solish
jihatlari tadqiq etilgan. Maqolada jinoyat va jinoyat-protsessual huquqlarida nazarda
tutilgan javobgarlikdan ozod qilishning moddiy va protsessual asoslari qonunchilik va
amaliyot nuqtayi nazaridan tahlil etilgan bo‘lib, mavjud muammoli hamda kollizion
holatlarni bartaraf etish bo'yicha ilmiy mulohazalar, tavsiyalar ishlab chiqilgan. Shu
bilan birga, qonunchiligimizda uchrayotgan shaxslarning da’vosi yo‘qligi asosida ishni
rad etish yoki tugatishda ishning keyingi protsessual mexanizmi mavjud emasligi, xususiy
ayblov institutining rivojlangan davlatlarda qo'llanishi, ushbu institutning taraqqiy
topish shartlari, ommaviy ayblovdan farqli jihatlari, ommaviy ayblov asosida jinoyatlarni
tasniflash zarurati huquqiy tadqiq etilgan. Tadqiqot ishida ilg‘or xorijiy tajriba, ilmiy-
nazariy qarashlar va tergov hamda sud amaliyoti o‘rganilgan, buning natijasi o‘larogq,
O‘zbekiston Respublikasi Jinoyat-protsessual kodeksiga, boshqa qonun hamda qonunosti
hujjatlariga tegishli o‘zgartirish va qo‘shimchalar kiritish bo'yicha taklif, tavsiyalar
ishlab chiqilgan.

Kalit so‘zlar: shaxslarning dispozitiv huquqlari, xususiy ayblov, ommaviy ayblov, ish
yuritishni rad etish, jinoyat ishi, jinoyat ishini tugatish, javobgarlikdan ozod etish, da’vo

YHuBepcuTeTa 001eCTBEHHOU 6e30nacHOCTU Pecniy6/iky Y36eKucTaH

AHHOmayus. B dauHoli cmambe paccmampusaemcsi ompaxceHue Aucno3umus-
HbIX NPAs /Uy 8 y20/108HO-NPOYEccyasbHOM 3dKoHodameibcmae Y3b6ekucmaHa, a mak-
Jice npagosvle npobieMbl, 803HUKAWUE Npu peaau3ayuu 3mumu AUYyamu c8oux npas
8 PAMKAX UHCMumyma 4acmHozo o6euHeHus. Ocoboe sHUMaHue ydessiemcsi 0CO6eHHO-
cmsimM daHHO20 8uda 0c8060HCOEHUS1 0OM 0MBEMCMBEHHOCMU U €20 NPOYECCYaNbHOMY
NnopsioKy, C8513AHHOMY C OMKA30M 8 8030yxc0eHUU Uau npekpaweHuem npouzeoocmsa
no desay, a makce npoyeccyanbHbIM NPo6aeMam, B03HUKAOWUM 8 C8513U € IMUM, U Npa-
808bIM ACNEKMAM UX pe2yAuposaHusi. B cmamve npogedéH aHaau3z MamepuanbHbiX U
npoyeccyanbHblX OCHOBAHUU 0C8000XCOeHUsl 0mM 0mMeemcmeeHHOoCmu, npedycmMompeH-
HbIX Y20/108HbIM U Y20/108HO-NPOYECCYA/IbHbIM NPABOM C MOYKU 3PeHUs1 3aKOHOdamelb-
cmea u npagonpumeHuUmMeAbHOU NPAaKmMuKu, a makxi#e 8blpabomaHsl HAy4YHble 8bI800bI
u pekomeHdayuu No yCmMpAaHeHUr cyujecmeyrujux npob1emMHbIX U KOAAUSUOHHbLIX CU-
myayutl. Kpome mozo, uccaedyemcsi sonpoc omcymcmaeusi 8 3akoHodame.ibcmeae Y36e-
KucmaHa dasbHeliue2o npoyeccyanbHo20 MexaHu3ma npu omkase 8 8036yxicdeHuu uau
npekpaweHuu de/ia N0 Npu4uHe omMcymcmaeus 3asi8/eHust nomepnesuwezo. Takdxice aHa-
AU3UPYemcsi NpuUMeHeHUe UHCMUmyma 4acmHo20 068UHEHUSI 8 pa38UMbIX CMPAHAX,
YC/A08USl €20 pa3gumusi, OMAUYUss 0m UHcmumyma ny6AuYHo20 068UHEHUS, d MAaKxice
Heobxodumocms Kaaccugukayuu npecmynaeHull Ha 0CHoge ny6/auYHo20 068uHeHus. B
xode uccsaedosaHusl udyveH nepedosoll 3apy6edxcHbIL onblm, HAY4YHO-mMmeopemuyeckue
832/1510bl, @ MaKxce NpaKmMuka c1e0CmeeHHbIX U cy0ebHbIX op2aHos. [lo pesyssmamam
pabombl 8blpabomaHbl NpedioiceHUs U peKkomMeHdayuu N0 8HECEHUK CO0M8emcmayio-
Wux udmMeHeHull u dono/siHeHull 8 Y20.108H0-npoyeccyanbHulil kodekc Pecnybauku Y36e-
KUCMAaH, a makice 8 dpyaue 3aKoHbl U N0OO3AKOHHbIE AKMbL.

Karwuesvle caoea: ducnosumusHbvle npasa Juy, yacmHoe o068UHeHUe, Ny6aUu4Hoe
o68uUHeHUe, omka3 8 8030yixcdeHuu desd, y20/08HOe 0es10, NpeKpaujeHue y20/108H020
desaa, oceoboxcdeHue om 0meemcmeeHHOCMuU, UCK

Abstract. This article addresses the reflection of individuals’ dispositive rights in our
country’s criminal procedure legislation and the legal problems arising in realizing the
rights of individuals within the framework of the private prosecution institution. Also, the
specifics of this type of exemption from liability, as well as procedural problems related
to the refusal or termination of proceedings in a case, which is its procedural order,
and aspects of the legal regulation of these issues, have been investigated. The article
analyzes the material and procedural grounds for exemption from this responsibility,
provided for by criminal and criminal procedure law, from the point of view of
legislation and practice, and develops scientific considerations and recommendations
for eliminating existing problematic and conflict situations. At the same time, the
absence of a further procedural mechanism for dismissing or terminating a case based
on the absence of a claim from persons encountered in our legislation, the application
of the institution of private prosecution in developed countries, the conditions for the
development of this institution, its differences from public prosecution, and the need
to classify crimes based on public prosecution have been legally investigated. In the
research, advanced foreign experience, scientific and theoretical views, and investigative
and judicial practice were studied, as a result of which proposals and recommendations
were developed for making appropriate amendments and additions to the Criminal
Procedure Code of the Republic of Uzbekistan and other legislative and regulatory acts.

Keywords: dispositive rights of persons, private prosecution, public prosecution,
refusal to initiate proceedings, criminal case, termination of criminal case, exemption
from liability, lawsuit

Kirish

Dunyo mamlakatlari jinoyat va jinoyat-protsessual qonunchiligida shaxslarning
huquq va manfaatlarini oliy darajada ta’'minlash muhim rahbariy qoida sifatida
mustahkamlangan. Xususan, jinoyat-protsessual qonunchiligida jabrlanuvchining
manfaatlarini ta’'minlash va mazkur munosabatlarga oliy qadriyat sifatida qarash
dolzarb ahamiyat kasb etadi. Zero, shaxsga yetkazilgan moddiy va ma'naviy zarar
mazkur ijtimoiy munosabatlarning markazida bo‘lgan jinoyat natijasida kelib chigadi.
Demak, jinoyat va jinoyat-protsessual qonunchilik tizimining huquqgiy mezonni
ta’'minlashdagi asosiy vazifasi jinoyat natijasida huquq va manfaatlariga putur yetgan
shaxs, jabrlanuvchining buzilgan huquqlarini tiklash va unga yetkazilgan zararning
goplanishi hisoblanadi. Dastavval qonun chiqaruvchi jabrlanuvchining huquglarini
tiklash bo‘yicha me’yorlarni yaratishi, shundan so‘’ng jinoyat sodir etgan shaxsga
adolatli jazo berishi va bunda ham jabrlanuvchining talablarini inobatga olish
borasidagi normalarni ishlab chiqgishi talab etiladi.

Shu bois shaxslarning jinoiy gilmishlari bo‘yicha ish yuritishni rad etish va
tugatishda xususiy ayblov instituti muhim o‘rinni egallaydi. Chunki dunyoda jinoyat
natijasida jabrlangan shaxslarning dispozitiv huquglarini amalga oshirish kabi
institutsional qonunchilikni takomillashtirish masalalari dolzarb sanaladi. O‘zbekiston
Respublikasi jinoyat-protsessual qonunchiligida shaxslarning dispozitiv huquqlari

hisobga olinmagan, deb bo‘lmaydi. Jumladan, JPKning 84-moddasi birinchi gismi
6-bandida ish fagat jabrlanuvchining shikoyati bilan qo‘zg‘atiladigan hollarda uning
shikoyati bo‘lmasa, ushbu kodeksning 325-moddasida nazarda tutilgan hollar bundan
mustasno ekanligi belgilab qo‘yilgan. Aynan mazkur mustasnolik huquqgni qo‘llovchilar
o‘rtasida turlicha talqin etilishiga sabab bo‘lmoqda.

Shuningdek, amaliyotda jabrlanuvchilarning dastlab ariza bilan murojaat etib, so‘'ng
jinoyat ishi qo‘zg‘atilguniga qadar yoki jinoyat ishini tergov qilish jarayonida mazkur
arizasini qaytib olishini va da’vosi yo‘qligi sababli jinoyat ishi qo‘zg‘atmaslikni yoxud
jinoyat ishini tugatishni so‘rab murojaat qilish hollarida aynan jabrlanuvchining
manfaatlarini inobatga olgan holda ishni hal etishning keyingi mexanizmi belgilab
berilmagani va boshqga ko‘plab huquqgiy muammolarni tadqiq etish zarurati mavjud.

Material va metodlar

Tadqiqot ishida mazkur asosni qo‘llash bilan bog‘liq yuqorida sanab o‘tilgan
amaliyotda yuzaga kelayotgan muammolar, normativ tushunmovchiliklar va
jabrlanuvchining manfaatlarini hisobga olishda inobatga olinishi lozim bo‘lgan
goidalar tahlil gilingan, shu bilan birga, qiyosiy-huquqiy tahlil, statistik ma’lumotlar
tahlili, huqugni qo‘llash amaliyoti hamda kuzatish, umumlashtirish, induksiya va
deduksiya metodlari qo‘llandi.

Tadqiqot natijalari

JPKning 84-moddasi birinchi qismi 6-bandida “Ish faqat jabrlanuvchining
shikoyati bilan qo‘zg‘atiladigan hollarda uning shikoyati bo‘lmasa, ushbu kodeksning
325-moddasida nazarda tutilgan hollar bundan mustasno”, - deb belgilab qo‘yilgan.
JPKning 325-moddasida esa jabrlanuvchining shikoyatiga asosan qo‘zg‘atilishi lozim
bo‘lgan jinoyat ishlari ro‘yxati keltirilgan bo‘lib, unda aynan JKning qaysi moddalari
va gismiga asosan fagatgina jabrlanuvchi tomonidan ariza asosida shikoyat gilingan
hollarda jinoyat ishi qo‘zg‘atilishi, aks holda tergovga qadar tekshiruv hujjatlari
bo‘yicha ish yurituv rad etilishi belgilangan. Biroq JPKning 84-moddasi mazkur bandi
bo‘yicha bir gancha tushunmovchiliklar mavjud.

Jumladan, mazkur moddada “ushbu kodeksning 325-moddasida nazarda tutilgan
hollar bundan mustasno” deb belgilab qo‘yilgani amaliyotda turli tortishuvlarga sabab
bo‘lmogda. Mazkur moddada aytilishicha, jabrlanuvchining shikoyati bo‘lmasa, ish
go‘zg‘atilmaydi, ya’ni jinoyat ishi jabrlanuvchi aybdorni javobgarlikka tortishni so‘rab
bergan shikoyat arizasi asosidagina qo‘zg‘atiladi, aks holda tergovga qadar tekshiruv
hujjatlari bo‘yicha ushbu asosga ko‘ra jinoyat ishi qo‘zg‘atilishi rad etiladi. Biroq bunda
gonun chiqaruvchi JPKning 325-moddasida nazarda tutilgan qaysi hollarni mustasno
deb belgilagani mavhumligicha qolgan.

Bu haqda B. Murodov mazkur mustasnolik amaliyotda bir gancha tushun-
movchiliklarni keltirib chiqarayotganini, ular JPK 325-moddasi tartibida rad etilgan
jinoyat ishlarining goh JPK 83-moddasi bilan, goh 84-modda birinchi qismi 6-bandiga
asoslangan holda garor chiqarilayotgani bilan asoslab, mazkur holatlarning oldini
olish uchun JPK 84-moddasi birinchi qismi 6-bandi, ya’ni “ish faqat jabrlanuvchining
shikoyati bilan qo‘zg‘atiladigan hollarda uning shikoyati bo‘lmasa, ushbu kodeksning
325-moddasida nazarda tutilgan hollar bundan mustasno” degan matnidan “... ushbu

kodeksning 325-moddasida nazarda tutilgan hollar bundan mustasno” jumlasini olib
tashlash kerakligini bildirgan [1, 99-100-b.].

B. Murodovning fikrlari o‘rinli, ya’ni mazkur mustasnolikning belgilanishi nafagat
amaliyot vakillari uchun, balki nazariyada ham o‘zaro tushunmovchiliklarni keltirib
chigarishi mumkin. Shunday bo‘lsa-da, B. Murodovning mazkur taklifi biroz keskinligi
sababli unga qo‘shilmaymiz. Chunonchi, gonun chigaruvchi mazkur mustasnolikni
jabrlanuvchi nochor ahvolda bo‘lgani, ayblanuvchiga garam bo‘lgani tufayli yoki
boshga sabablarga ko‘ra oz huqugi va qonuniy manfaatlarini o‘zi himoya qila
olmaydigan alohida hollarda prokuror jabrlanuvchining shikoyatisiz ham jinoyat ishini
go‘zg‘atishi majburiyatini yuklagan holatini nazarda tutmoqda. Shu sababli mazkur
asosni JPK 325-moddasi alohida gismida aks ettirish orqali tushunmovchilikka barham
berish mumkin.

S. Maxmudov ham bu boradagi tadqiqotlari davomida mazkur mustasnolik
holati moddaning mazmunida JPK 325-moddasida nazarda tutilgan barcha
hollarni mustasno qilayotganini, aslida mazkur bandning bunday tahrir etilishiga
sabab prokuror jabrlanuvchining shikoyatisiz ham jinoyat ishini qo‘zg‘atishi
mumkin ekanligini bildirib, JPK 84-moddasi birinchi gismi 6-bandini “Ish faqat
jabrlanuvchining shikoyati bilan qo‘zg‘atiladigan hollarda uning shikoyati bo‘lmasa,
prokuror jabrlanuvchining shikoyatisiz ham jinoyat ishini qo‘zg‘atish hollari bundan
mustasno”, - deya qayd etishni taklif etgan [2, 110-115-b.].

S. Maxmudovning fikrlariga gisman qo‘shilamiz, bunda taklif etilayotgan tahrirda
aynan prokurorning mazkur vakolatini ko‘rsatish shart emas, degan fikrdamiz, ya’ni
JPK 325-moddasida belgilangan prokurorning majburiyatini qayta-qayta normalarda
aks ettirish magsadga muvofiq emas.

JPK 325-moddasi “Jabrlanuvchining shikoyatiga asosan jinoyat ishi qo‘zg‘atish”
deb nomlangan bo‘lib, unda Jinoyat kodeksi 105-moddasining birinchi gismi,
109-moddasi, 110-moddasining birinchi qismi, 111-moddasi, 118-moddasining
birinchi gismi, 119-moddasining birinchi qismi, 121-moddasining birinchi qismi,
136-moddasi, 139-moddasining birinchi va ikkinchi gismlari, 140-moddasining
birinchi va ikkinchi qismlari, 141!-moddasining birinchi qismi, 1413-moddasi,
149-moddasida nazarda tutilgan jinoyatlar to‘grisidagi jinoyat ishlari aybdorni
javobgarlikka tortishni so‘rab jabrlanuvchi bergan shikoyat arizasi asosidagina
go‘zg'atiladi. Jabrlanuvchi nochor ahvolda bo‘lgani, ayblanuvchiga qaram bo‘lgani
tufayli yoki boshqa sabablarga ko‘ra oz huquqgini va qonuniy manfaatlarini o‘zi
himoya qila olmaydigan alohida hollarda prokuror jabrlanuvchining shikoyatisiz ham
jinoyat ishini qo‘zg‘atishi shart.

Jinoyat kodeksining 167-, 170-, 172-, 173-moddalarida nazarda tutilgan va ustav
fondida davlat ulushi bo‘lmagan yuridik shaxsga nisbatan uning xodimi tomonidan
sodir etilgan jinoyatlar to‘grisidagi jinoyat ishlari fagat mazkur yuridik shaxs
rahbarining, mulkdorining yoki vakolatli boshgaruv organining arizasiga ko‘ra
go‘zg‘atiladi.

Yuqorida Kkeltirilgan normani huquqiy jihatdan tahlil etsak, jabrlanuvchining
shikoyatiga asosan qo‘zg‘atilishi mumkin bo‘lgan yoki aksincha, mazkur ro‘yxatda

keltirilgan jinoyat ishlari yuzasidangina shikoyat bermaslik orqali jinoyat
ishi yurituvidan voz kechishi mumkinligi anglanadi. Mazkur ro‘yxatdan so‘ng
jabrlanuvchini nochor ahvolda bo‘lgani, ayblanuvchiga qaram bo‘lgani tufayli yoki
boshga sabablarga ko‘ra oz huqugi va qonuniy manfaatlarini o‘zi himoya qila
olmaydigan holatda deb topish uchun asoslar mavjud bo‘lsa, jabrlanuvchining qonuniy
manfaatlarini himoya qilish prokuror tomonidan jinoyat ishini qo‘zg‘atish orqali
amalga oshirilishi majburiyatini qonun chigaruvchi belgilab bermoqgda. Aynan mazkur
asos 84-moddaning birinchi gismi 6-bandida mustasno holat sifatida belgilangan.
Faqgat ushbu mustasnolikni alohida gismda nazarda tutish orqgaligina huquqiy
muammo yechimi sifatida baholash magsadga muvofiq.

Shu bilan birga, 325-moddaning ikkinchi gismida yuridik shaxslar JKning 167-, 170-,
172-, 173-moddalarida nazarda tutilgan jinoyatlar bo‘yicha fagatgina mazkur yuridik
shaxslarning ustav fondida davlat ulushi bo‘lmagan va uning xodimi tomonidan sodir
etilgan taqdirda, yuridik shaxs rahbari, mulkdori yoki vakolatli boshgaruv organining
arizasiga ko‘ra qo‘zg‘atilishi belgilangan.

Xorijiy davlatlardan Tojikiston Respublikasi [3], Qirg‘iz Respublikasi [4] JPKlariga
ko‘ra, jinoyat toifalari xususiy, xususiy-ommaviy va ommaviy ayblov turlariga
bo‘linadi. Xususiy va xususiy-ommaviy ayblovga oid jinoyat turlarida jinoyat ishi
fagatgina jabrlanuvchi yoki uning qonuniy vakili tomonidan berilgan ariza asosida
go‘zg‘atilishi mumkin. Shuningdek, ish yuritish davomida jabrlanuvchi va uning vakili
da’vodan voz kechishi mumkinligi, bunday hollarda jinoyat ishi tugatilishi, nafaqat
prokuror, balki tergovchining ham alohida hollarda jinoyat ishini qo‘zg‘atish vakolati
normaning alohida gismida keltirib o‘tilgan.

Fikrimizcha, mazkur qism ham normaning birinchi qismidagi xususiy ayblov
institutining mantiqiy davomi bo‘lgani sababli ularni yagona institut sifatida
birlashtirish yoki mazkur normani uch mustaqil gismga bo‘lish yo‘li bilan yuqoridagi
huquqiy muammoni bartaraf etish lozim. Ya'ni JPK 84-moddasining mazkur asosini
quyidagi tahrirda bayon etish magsadga muvofiq:

ish faqat jabrlanuvchining arizasi bilan qo‘zg‘atiladigan hollarda uning shikoyati
bo‘lmasa, ushbu kodeksning 325-moddaning uchinchi qismida nazarda tutilgan hollar
bundan mustasno;

JPKning 325-moddasini esa quyidagi tahrirda bayon etish magsadga muvofiq:

Jinoyat kodeksi 105-moddasining birinchi qismida, 109-moddasida, 110-moddasining
birinchi gismida, 111-moddasida, 118-moddasining birinchi qismida, 119-moddasining
birinchi gismida, 121-moddasining birinchi qismida, 136-moddasida, 139-moddasining
birinchi va ikkinchi qismlarida, 140-moddasining birinchi va ikkinchi qismlarida,
141'-moddasining birinchi qismida, 141°-moddasida, 149-moddasida nazarda
tutilgan jinoyatlar to‘grisidagi jinoyat ishlari aybdorni javobgarlikka tortishni so‘rab
jabrlanuvchi bergan shikoyat arizasi asosidagina qo‘zg‘atiladi.

Jinoyat kodeksining 167-, 170-, 172-, 173-moddalarida nazarda tutilgan va ustav
fondida davlat ulushi bo‘Imagan yuridik shaxsga nisbatan uning xodimi tomonidan sodir
etilgan jinoyatlar to‘g'risidagi jinoyat ishlari fagat mazkur yuridik shaxs rahbarining,
mulkdorining yoki vakolatli boshqaruv organining arizasiga ko‘ra qo‘zg‘atiladi.

Jabrlanuvchi nochor ahvolda bo‘lganligi, ayblanuvchiga qaram bo‘lganligi tufayli
yoki boshqa sabablarga ko‘ra oz huquqini va qonuniy manfaatlarini o‘zi himoya qila
olmaydigan alohida hollarda prokuror jabrlanuvchining shikoyatisiz ham jinoyat ishini
qo‘zg‘atishi shart.

Shaxslarning jinoiy qilmishlari bo‘yicha ish yuritishni rad etish yoki tugatish
amaliyotida asosan jabrlanuvchilarning dastlab ariza bilan murojaat etganidan
so‘ng, keyinchalik jinoyat ishi qo‘zg‘atilguniga qadar yoki jinoyat ishi tergov qilish
jarayonida mazkur arizasini gaytib olishini va da’vosi yo‘qligi sababli jinoyat ishi
go‘zg‘atmaslikni yoxud jinoyat ishini tugatishni so‘rab murojaat qilish hollari ko‘plab
uchraydi.

Yuqoridagi holatni statistik ma’lumotlar bilan asoslasak, xususan, O‘zbekiston
Respublikasi IIV huzuridagi Tergov departamenti tomonidan, 2017-yilda 33 ta,
2019-yilda 51 ta, 2021-yilda 52 ta, 2022-yilda 81 ta jinoyat ishi tugatilgan bo‘lsa,
2023-yilda 113 ta jinoyat ishi mazkur asosga ko‘ra tugatilgan.

Mazkur ragamlar jinoyat ishini mazmunan hal etuvchi sudlarda quyidagicha
ko‘rsatkichlarni tashkil etmoqda, jumladan, jinoyat ishlari bo‘yicha sudlar 2017-yilda 3 ta
jinoyat ishlarini mazkur asosga ko‘ra tugatilishi to‘g‘risida ajrim chiqargan bo‘lsa, 2018-yilda
1 ta, 2019-yilda 2 ta, 2020-yilda 11 ta, 2021-yilda 2 ta, 2022-yilda 14 ta, 2023-yilda 11 ta
ajrim chiqarish yo'li bilan jinoyat ishini tugatish to‘g‘risida qaror gabul gilingan.

Yuqoridagi statistik ma’lumotlar jabrlanuvchilarning mazkur asosga ko‘ra jinoyat
ishlarini tergov qilish yoki sudlarda ko‘rish jarayonida murojaat qilishayotgani ko‘plab
uchrayotganini asoslaydi. E'tiborli jihati shundaki, amaldagi qonun hujjatlarida
mansabdor shaxslar mazkur holatlarda ganday yo‘l tutishi lozimligi nazarda
tutilmagan.

M. Hayitovning fikriga ko‘ra, dispozitivlik umumiy-huquqiy prinsip sifatida jinoyat-
protsessual faoliyatini boshlash, davom ettirish yoki tugatishda huquqi buzilgan, deb
garalayotgan shaxsning ixtiyoridan kelib chiggan holda protsessual harakatlarni
amalga oshirish va garor qabul qilish zarurligining qonunda belgilanishini va unga
amal qilinishini anglatadi. Xususiy ayblov deganda faqat jabrlanuvchining shikoyati
bo‘lganida qo‘zg‘atiladigan, jabrlanuvchi yoki uning vakilining talab-xohishi asosida
yuritiladigan jinoyatlarga oid ishlarda jabrlanuvchi yoki uning nomidan vakili
quvvatlaydigan ayblov tushuniladi [5, 108-118-b.].

Y.N. Nikiforovaning ta’kidlashicha, dispozitivlik muhitida fuqgaroning shaxsiy
manfaatlari davlat manfaatlariga qaraganda qadrliroq hisoblanadi [6, 64-b.].

D.Sh. Bekmatova xususiy ayblov tartibidagi jinoiy ta’qib deganda jabrlanuvchining
murojaati jinoyat ishini qo‘zg‘atish hamda uni tugatish uchun asos bo‘ladigan jinoiy
ta’qib turi ekanligini bildirgan bo‘lsa [7, 15-b.], A.K. Kulbayevning fikriga ko‘ra, xususiy
ayblov jinoyat ishlarini yuritishning soddalashtirilgan shakli bo‘lib, uning maqgsadi
jarayonni tezlashtirish va undan foydalanish imkoniyatlarini oshirishdir [8, 149-b.].

Yuqoridagi olimlarning fikrlari o‘rinli hisoblanib, huquq, erkinlik va qonuniy
manfaatlarga yetkazilgan zarar barcha hollarda zamon, makon, ijtimoiy-iqtisodiy
taraqqiyot omillaridan kelib chiqib, jabrlanuvchining o‘z shaxsiy mezonlari asosida
baholanadi. Bunda zararning eng quyi va yuqori miqdorlariga legitimlik xususiyati

berilib, uni tan olish, tasdiglash, da’vo qilish yoki undan voz kechish jabrlanuvchi
irodasidan kelib chiqib hal etiladi.

Bu borada O‘zbekiston Respublikasi Oliy Sudi Plenumining 2014-yil 23-maydagi
“Sud hukmi to‘g‘risida”gi 7-son garorining 25-bandida sud sudlanuvchiga avval e’lon
gilingan aybni jabrlanuvchining shikoyatiga asosan qo‘zg‘atiladigan jinoyat uchun
javobgarlikni nazarda tutuvchi JK moddasiga o‘zgartirish zarurligi to‘g‘risida xulosaga
kelganda, jabrlanuvchining sudlanuvchini jinoiy javobgarlikka tortish haqidagi arizasi
ishda mavjud-mavjud emasligidan kelib chiqib qaror gabul qilishi belgilangan.

Biroq mazkur holatda qo‘zg‘atilgan jinoyat ishini sudlarda ko‘rib chiqish jarayonida
hal etilishi tartibi belgilab berilgan xolos. Mazkur holatlar tergovga qadar tekshiruv
yoki surishtiruv jarayonida o‘z yechimini topishi zarur.

Bu borada ].D. Elvin oz tadgiqotlarida “Ayblov agar xususiy ko‘rinish kasb etsa,
ishning natijasidan manfaatdor tomonlarning foydasini ko‘zlagan holda aks etishi
lozimligi sababli bunday turdagi ish sudlarga oshirilmasligi, agar sud jarayonida
jabrlanuvchi da’vodan voz kechsa, gayta murojaat etish huqugidan mahrum etish
sharti bilan ishni tugatish lozim” [9, 1-47-b.], - degan xulosaga kelgan. Mazkur fikrga
go‘shilish mumkin, shu bilan birga, olim tadqiqotlarida anglo-sakson huquq oilasiga
ko‘ra xulosalarni amalga oshirganini inobatga olsak, ushbu masala barcha huquq
oilalarida birday dolzarb ekanligini anglashimiz mumkin bo‘ladi.

Shuningdek, D.R. To‘rayeva jabrlanuvchi manfaatlarini ta’minlash borasidagi
tadqiqotlarida “musulmon huquqgida ham jabrlanuvchi da’vosi birlamchi hisoblanishi,
“shaxs haqi” tushunchasi bilan bog‘langani hatto jabrlanuvchi vafot etgan hollarda
uning da’vosini vorislari talab etishi mumkinligi”ni ta’kidlaydi [10, 1-47-b.]. Demalk,
musulmon huquqiga oid huquq oilasida ham jabrlanuvchi manfaatini inobatga olish
lozimligi borasidagi qoidalar mustahkamlangan.

Shu sababli, bizningcha, jabrlanuvchining bu boradagi dispozitiv huquglarini
ta’'minlash magqgsadida ishning qaysi bosqichda ekanligidan, ya'ni tergovga qadar
tekshiruv, surishtiruv, dastlabki tergov va sud muhokamasi jarayonida bo‘lishidan
gat’i nazar, mazkur huquq jabrlanuvchiga tegishli ekanligini inobatga olgan holda, JPK
84-moddasi birinchi qismi 6-bandini quyidagi tahrirda bayon etish magsadga muvofiq:

ish faqat jabrlanuvchining arizasi bilan qo‘zg‘atiladigan hollarda uning shikoyati
bo‘lmasa yoki jabrlanuvchi shu asos bo‘yicha da’vosidan voz kechsa, ushbu kodeksning
325-moddasi uchinchi qgismida nazarda tutilgan hollar bundan mustasno.

Shuningdek, jinoyat ishini tugatish borasida tadqiqot olib borgan olimlar mazkur
asosni qo‘llash bilan bog'‘lig bir necha muammoli holatlarni sanab o‘tadilar. Jumladan:

- JPK 325-moddasida nazarda tutilgan jinoyatlar aynan bir shaxsga bir necha shaxs
tomonidan sodir etilgan bo‘lib, jabrlanuvchi ularning fagat ayrimlariga nisbatan ish
yuritishni rad etishni so‘rab murojaat qilishi.

Misol uchun: Guliston shahar IIB huzuridagi tergov boshqarmasi ish yurituvidagi
244011/2023-65-sonli jinoyat ishi bo‘yicha tergovga qadar tekshiruv davomida
fugaro A.ga nisbatan N.I,, ].B. va N.A. ismli shaxslar tomonidan tan jarohati yetkazilgani
holati bo‘yicha jinoyat ishi qo‘zg‘atilgan bo‘lib, ushbu holatda jabrlanuvchi A.ning o'z
garindoshi ]J.B.ga nisbatan hech gqanday da’'vosi yo‘qligini bildirib uni javobgarlikdan

ozod qilishni so‘rab bergan arizasi bir guruh shaxslar tomonidan yetkazilgan ushbu tan
jarohati og‘irlik darajasi tufayli rad etilgan;

- agar shaxs jinoyatlar majmuini tashkil etadigan JPK 325-moddasida nazarda
tutilgan bir nechta jinoyatni sodir etsa va barcha jabrlanuvchilar yoki ularning
ayrimlari jinoyat ishini qo‘zg‘atish uchun ariza berishdan bosh tortsa, unga nisbatan
ushbu modda talablari asosida jinoyat ishini qo‘zg‘atishni rad etish masalasi;

- jabrlanuvchilarning dastlab ariza berishdan bosh tortib, keyinchalik ushbu
shaxsga nisbatan qonuniy chora ko‘rishni so‘rab murojaat gilgan hollarda ish yuritish
tartibi, protsessual hujjatlarning yagona shakli va tartibi gonunchilikda belgilanmagani
va hokazo.

Nazarimizda, yuqorida qayd etilgan huquqiy muammolarning barchasi huquq
analogiyasiga ko‘ra hal etilishi lozim, ya’ni bugungi kunda amaliyotda yuqoridagi
muammoli vaziyatda duch kelinganda huquq analogiyasiga rioya qilingan holda
garorlarning gabul qilinishi noqonuniy hisoblanmaydi. Shuningdek, jabrlanuvchini
dastlab ariza berishdan bosh tortib, keyinchalik shaxsni javobgarlikka tortishni so‘rab
bergan murojaatini tomonlarning yarashuvi tartibi singari gayta murojaat qilish
huqugidan mahrum bo‘lishi to‘g'risida tushuncha berish orqali hal etish lozim, degan
fikrdamiz.

Shu bilan birgalikda, JPK 325-moddasi birinchi qismida nazarda tutilgan
jabrlanuvchi bergan shikoyat arizasi asosidagina qo‘zg‘atiladigan jinoyatlar ro‘yxatini
bosgichma-bosqich kengaytirish va ushbu jinoyatlar ro‘yxatiga harbiy jinoyatlardan
bir ganchasini (xususan, JKning 284-moddasi birinchi qismi (Bo‘ysunuvchining o'z
boshlig‘ini yoki boshligning o‘ziga bo‘ysunuvchini haqorat qilishi), 298-moddasi
birinchi qismi (Mashinalarni boshqarish yoki ulardan foydalanish qoidalarini buzish)
go‘shish lozim, degan fikrdamiz.

Yuqorida ilgari surilgan taklifga asos sifatida keltirish lozimki, 0z o‘rnida haqorat
gilishdan mazkur jinoyat harbiy boshqgaruvga ta’sir etgani jinoyatning obyekti va
boshga bir gancha jihatlari bilan farglanadi hamda oz o‘rnida ijtimoiy xavflilik
nuqtayi nazaridan farglanadi. Biroq o‘tkazilgan statistik so‘rovlar davomida harbiy
prokuratura tergovchi va huquqgni qo‘llovchi boshqa mansabdorlarning aksariyati
(53,6 %) ushbu turdagi ko‘rib chiqgilgan jinoyat ishlarida jinoyat ishi qo‘zg‘atilgach
tomonlar o‘zaro yarashishgani hamda jamoa o‘rtasida ushbu nizo muhokama qilinishi
natijasida o‘zaro ixtiloflar bartaraf etilganini va jinoyat ishini tugatishni so‘rab
murojaat qilishlarini, biroq mazkur jinoyat xususiy-ommaviy ayblov turiga taalluqli
bo‘lmagani bois umumiy tartibda ishni ko‘rib chigish lozimligi sababli arizalar
ko‘rilmasdan qoldirilganini bildirishgan.

Bu borada O‘zbekiston Respublikasi I[IV huzuridagi Tergov departamenti
taqdim qilgan ma’lumotlarga e’tibor qaratsak, O‘zbekiston Respublikasi JKning
139-140-moddalarida nazarda tutilgan jinoyatlarni sodir etgan shaxslarga nisbatan
O‘zbekiston Respublikasi JPKning 84-moddasi birinchi qismi 6-bandiga asosan
jinoyat ishi qo‘zg‘atish rad etilgan yoki tugatilgan jinoyat ishlari ko‘pchilikni tashkil
etayotganini kuzatishimiz mumkin. Ya’ni 2023-yilda tugatilgan 113 ta jinoyat ishining
29 tasi hamda 311 ta rad etilgan tergovga gadar tekshiruv hujjatlari aynan haqorat

gilganlik holati bilan bogliq ekanligi, aynan JPK 325-moddasi birinchi gismida
nazarda tutilgan jabrlanuvchi bergan shikoyat arizasi asosidagina qo‘zg‘atiladigan
jinoyatlar ro‘yxatini JK 284-moddasi birinchi gismi (Bo‘ysunuvchining oz boshlig‘ini
yoki boshligning o‘ziga bo‘ysunuvchini haqorat qilishi), 298-moddasi birinchi gismi
(Mashinalarni boshqarish yoki ulardan foydalanish qoidalarini buzish) bilan to‘ldirish
lozimligini asoslaydi. Bundan tashqari, harbiy bo‘lmagan shaxslarning haqorat bilan
bog'liq vaziyatlarda ishni tugatish asoslari mavjudligi, biroq harbiy xizmatchilar
bunday vaziyatlarda o‘zaro da’vodan voz kechgan hollarda ishni hal etishning keyingi
mexanizmi mavjud emasligi bir tomondan huquqiy notenglikni Kkeltirib chiqgarsa,
ikkinchi tomondan albatta ularning huqugqlarini cheklaydi, deb o‘ylaymiz.

Shuningdek, bu borada boshga guruh olimlar harbiy boshqaruv tartibiga qarshi
jinoyatlar xususiy-ommaviy ayblov jinoyatlariga oid bo‘lishi mumkin emasligi, chunki
jinoyatning obyekti harbiy boshqaruv tartibi ekanligi, bu esa ijtimoiy jihatdan xavfli
ekanligini keltiradilar [11, 335-b.; 12, 115-b.].

Biroq ushbu fikrlar fagatgina taklif etilayotgan jinoyatlarga bevosita bog'liq
emasligi, bunda faqatgina jinoyat subyektidagina farq borligi bois, shuningdek, davr
talabi hisoblangan resurslar sarfini optimallashtirish, mamlakat mudofaa salohiyatini
saglash hamda boshqga bir gancha omillarga ko‘ra inkor etishni lozim topdik.

Tadqiqot natijalari tahlili

Yuqorida keltirib o‘tilgan tahlillardan kelib chiqgan holda jinoiy javobgarlikdan
ozod etishda xususiy ayblov institutini qo‘llashning quyidagi o‘ziga xos xususiyatlarini
ajratish lozim.

Birinchidan, JPKning 84-moddasi birinchi qismi 6-bandida “ish faqat
jabrlanuvchining shikoyati bilan qo‘zg‘atiladigan hollarda uning shikoyati bo‘lmasa,
ushbu kodeksning 325-moddasida nazarda tutilgan hollar bundan mustasno”, deganda
gonun chigaruvchi mazkur mustasnolikni jabrlanuvchi nochor ahvolda bo‘lgani,
ayblanuvchiga qaram bo‘lgani tufayli yoki boshqga sabablarga ko‘ra oz huquqi va
gonuniy manfaatlarini o‘zi himoya qila olmaydigan alohida hollarda prokurorga
jabrlanuvchining shikoyatisiz ham jinoyat ishini qo‘zg‘atish majburiyati yuklangan
holatni nazarda tutmoqda.

Ikkinchidan, JPKning 84-moddasi birinchi qismi 6-bandida belgilagan
mustasnolikdagi mavhumlikni bartaraf etish uchun JPKning 325-moddasini uch
alohida gismga bo‘lish va mazkur alohida qgismda prokurorning jabrlanuvchi
manfaatlarini himoya qilish uchun uning arizasi bo‘lmagan taqdirda ham ish
go‘zg‘atish vakolatini nazarda tutish orqali hal etish magsadga muvofiq.

Uchinchidan, xorij mamlakatlari JPKlarida jinoyat toifalari xususiy, xususiy-
ommaviy va ommaviy ayblov turlariga bo‘linadi. Xususiy va xususiy-ommaviy
ayblovga oid ishlarda jabrlanuvchining manfaatlari oliy hisoblanadi va ishni hal
etishda ularning da’vosi birlamchi sanalishini inobatga olgan holda bu borada tadqiqot
ishlarini olib borish magsadga muvofig.

To‘rtinchidan, shaxslarning jinoiy qilmishlari bo‘yicha ish yuritishni rad etish
yoki tugatish amaliyotida jabrlanuvchilarning dastlab ariza bilan murojaat etganidan
so‘ng, keyinchalik jinoyat ishi qo‘zg‘atilguniga qadar yoki jinoyat ishini tergov qilish

jarayonida mazkur arizasini qaytib olishi va da’vosidan voz kechishi hollarida ishning
keyingi tartibini gonunchilikda qayd etish zarurati mavjud.

Xulosalar

Mugaddam ilmiy jurnallarda e’lon gilingan maqolalarimizda JPKning 83-, 84-mod-
dalarning nomlanishida va ushbu normalarning mazkur munosabatlarga oid ijtimoiy
munosabatlarni gamrab olishi bo‘yicha muammolarga batafsil to‘xtalib o‘tganimiz va
ularning huqugqiy yechimi yuzasidan o‘z takliflarimizni berganimiz bois quyida ish yu-
ritishni istisno qiluvchi holatlarning yagona normada aks etishi nazarda tutilgan [13,
39-47-b.; 14,96-105-b.; 15, 126-135-b.; 16, 121-130-b.].

Yuqoridagi fikrlar va tahlillar natijasida quyidagi takliflarni ilgari surish va JPK
84-moddasi birinchi qismi 6-bandini hamda 325-moddalariga quyidagi o‘zgartishlarni
kiritish magsadga muvofiq deb bildik.

83-modda. Jinoyatga oid ishlarni yuritishni rad etish va tugatish asoslari.

Jinoyatga oid ishlar quyidagi hollarda rad etilishi yoki tugatilishi lozim, agar:

13) ish faqgat jabrlanuvchining arizasi bilan qo‘zg‘atiladigan hollarda uning
shikoyati bo‘lmasa yoki ushbu ariza jabrlanuvchi tomonidan gaytarib olingan bo‘lsa,
ushbu kodeksning 325-moddaning uchinchi qismida nazarda tutilgan hollar bundan
mustasno;

325-modda. Jabrlanuvchining shikoyatiga asosan jinoyat ishi qo‘zg‘atish

Jinoyat kodeksi 105-moddasining birinchi qismida, 109-moddasida,
110-moddasining birinchi qismida, 111-moddasida, 118-moddasining birinchi
gismida, 119-moddasining birinchi qismida, 121-moddasining birinchi
gismida, 136-moddasida, 139-moddasining birinchi va ikkinchi qismlarida,
140-moddasining birinchi va ikkinchi qgismlarida, 141'-moddasining birinchi
gismida, 149-moddasida, 284-moddasining birinchi gismida, 298-moddasining
birinchi gismida nazarda tutilgan jinoyatlar to‘g‘risidagi jinoyat ishlari jinoyat
sodir etgan shaxsni javobgarlikka tortishni so‘rab jabrlanuvchi bergan shikoyat
arizasi asosidagina qo‘zg‘atiladi.

Jinoyat kodeksining 167-, 170-, 172-, 173-moddalarida nazarda tutilgan va ustav
fondida davlat ulushi bo‘lmagan yuridik shaxsga nisbatan uning xodimi tomonidan
sodir etilgan jinoyatlar to‘grisidagi jinoyat ishlari fagat mazkur yuridik shaxs
rahbarining, mulkdorining yoki vakolatli boshgaruv organining arizasiga ko‘ra
go‘zg‘atiladi.

Jabrlanuvchi nochor ahvolda bo‘lgani, ayblanuvchiga garam bo‘lgani tufayli yoki
boshga sabablarga ko‘ra o'z huquqgini va qonuniy manfaatlarini ozi himoya qila
olmaydigan alohida hollarda prokuror jabrlanuvchining shikoyatisiz ham jinoyat ishini
go‘zg‘atishi shart.

Xulosa o‘rnida ta’kidlash lozimki, bugungi kunda mamlakatimizda har jabhada
bo‘lgani kabi jinoiy-huquqiy sohada inson gadri va manfaatlari yo‘lida olib
borilayotgan islohotlar natijasi, eng avvalo, uning dispozitiv huquglari misolida
namoyon bo‘lmoqda. Mazkur islohotlar yo‘lini izchillik bilan davom ettirish esa nafaqat
davlatimiz, balki xalqgimiz manfaatlariga ham mos ravishda huqugqiy tartibni saqlashga
xizmat qiladi, degan fikrdamiz.

